
bhagavadgItA from Bharatamanjari of Kshemendra

ப⁴க³வத்³கீ³தா பா⁴ரதமஞ்ஜர்யாம் க்ஷேமேந்த்³ரவிரசிதா

அத² ப்ரத²மோऽத்⁴யாய: ।
ஶ‍்ரு’ணு ராஜந்ஹதாநந்தஸாமந்த: ஶந்தநோ:ஸுத: ।
வித³தே⁴ பாண்டு³புத்ராணாம் யதா² விஜயஸம்ஶயம் ॥ 6.28॥
வஜ்ரஸூசீமுகா²க்²யாப்⁴யாம் ப்யூஹாப்⁴யாம் ராஜகுஞ்ஜரை:
மிதோ² வ்யூடே⁴ஷ்வநீகேஷு கா³ங்கே³யேநார்ஜுநேந ச ॥ 6.29॥
தஸ்மிந்க்ஷத்த்ரக்ஷயக்ஷேத்ரே ஸர்வக்ஷத்த்ரஸமாக³மே ।
து³ர்யோத⁴நேऽதிஸம்ரப்³தே⁴ ப்ரு’து²ஸைந்யாபி⁴மாநிநி ॥ 6.30॥
கா³ங்கே³யஶங்க²நாதே³ந ஸமுத்³பூ⁴தே ப³லார்ணவே ।
ஶங்க²ஶப்³தே³ந பார்தா²நாம் பாஞ்சஜந்யாநுயாயிநா ॥ 6.31॥
பூரிதே பு⁴வநாபோ⁴கே³ தி³க்ஷு விஸ்பூ²ர்ஜிதாஸ்விவ ।
ஸர்வஸேநாஶ்ரய:ஶ்ரீமாந்விஜயோऽச்யுதஸாரதி:² ॥ 6.32॥
த³த³ர்ஶ குருஸேநாஸு கு³ருஸம்ப³ந்தி⁴பா³ந்த⁴வாந் ।
நிஜப்ரதாபத³ஹநே ஸ தேஷாம் ஶலபா⁴யிதம் ।
மத்வா ஜகா³த³ கோ³விந்த³ம் விஷண்ண: கருணாநிதி: ⁴ ॥ 6.33॥
அஹோ வத விமூடா⁴நாம் ராஜ்யலேஶே ஸுகா²ய ந: ।
க்ரு’ஷ்ண ப³ந்து⁴வதே⁴ऽப்யஸ்மிந்ஸஸம்ரம்போ⁴ऽயமுத்³யம: ॥ 6.34॥
அவதீர்ய ஸதா³சாரஸ்துதிக்ரம்யகுலஸ்தி²திம் ।
கத²ம் கு³ருவத⁴ப்ராப்யாம் ப⁴ஜேத³ஸ்மத்³வித⁴ரு’ ஶ்ரியம் ॥ 6.35॥
இத்யுக்த்வா ஸாஸ்ருநயநோ பீ³ப⁴த்ஸு: க்ரு’பயா ரதே² ।
கராது³த்ஸ்ரு’ஜ்ய கா³ண்டீ³வம் நிஷஸாத³ விஷாத³வாந் ॥ 6.36॥
இதி ஶ்ரீமத்³ப⁴க³வத்³கீ³தாஸு ப்ரத²மோऽத்⁴யாய: ॥ 1॥

தம் த்³ரு’ஷ்ட்வா ஶோகவிவஶம் ஜகா³த³ மது⁴ஸூத³ந: ।
அகாண்டே³தை⁴ர்யஸாரஸ்ய கேயம் காதரதா தவ ॥ 6.37॥
தரஸ்வீ க்ஷத்ரியோ மாநீ ப்ராணைரபி யஶ:க்ரயீ ।
நிஜாம் குலஸ்தி²திம் பார்த² ந த⁴ர்ம்யாம் ஹாதுமர்ஹஸி ॥ 6.38॥
ஸம்யுக்தம் வா வியுக்தம் வா நித்யம் தே³ஹேந தே³ஹிநம் ।
விஶ்வமாயாப்ரபஞ்சேऽஸ்மந்கோऽநுஶோசதி தத்த்வதீ: ⁴ ॥ 6.39॥
ஸுகா²த்³யவஸ்தா² தே³ஹஸ்ய காலே காலே யதா²விதா: ⁴ ।
தே³ஹிநோऽஸ்ய ததா² தே³ஹா:ஸத:ஸத்தாவிவர்ஜிதா: ॥ 6.40॥
விஷயேந்த்³ரியஸம்யோகா³ந்க்ஷயிநோ ஹர்ஷஶோகதா³ந் ।
ஸஹதே யோ விலுப்தாத்மா நிர்வாணம் தஸ்ய ஶாஶ்வதம் ॥ 6.41॥
அஜஸ்ய புராணஸ்ய தே³ஹிநோऽஸ்யாவிநாஶிந: ।
ஜீர்ணபர்ணபராவ்ரு’த்திதுல்யேயம் தே³ஹகல்பநா ॥ 6.42॥
ஆதி³மத்⁴யாவஸாநேஷு வ்யக்தாவ்யக்தஸ்வரூபிண: ।
ஸத ஏவாஸ்ய ஸததம் ந விராம: ஶரீரிண: ॥ 6.43॥
அயஶஸ்யமதஸ்த்யக்த்வா ஸங்கோசம் விபுலாஶய: ।
ஜயாஜயௌ ஸமம் மத்வா விஶ ஸ்வர்கோ³ந்முகோ² ரணம் ॥ 6.44॥
ஆஸ்தா²ய யௌகி³கீம் பு³த்³தி⁴ம் கர்மப³ந்த⁴விவர்ஜித: ।
ஶுஷ்கவேத³க்ரியாஹீநம் கு³ணாதீதம் பத³ம் பு⁴ஜ ॥ 6.45॥
ஸர்வவேதே³ஷு விது³ஷாமேததே³வ ப்ரயோஜநம் ।
ஜலாஶயேஷு பூர்ணேஷு யதா²ஸலிலஹாரிணாம் ॥ 6.46॥
நி:ஸங்க:³ ப²லஸந்ந்யாஸீ குரு கர்ம ஸதோ³தி³த: ।
பரமேஶ்வரமேவாஹி(?)வாணிஜ்யம் ஹி ப²லார்தி²நாம் ॥ 6.47॥
யதா³ தே வீதமோஹஸ்ய பு³த்³தி⁴ர்யாஸ்யதி நிர்வ்ரு’திம் ।
க்ரு’தீ ப⁴விஷ்யஸி ததா³ ஶ்ருதேஷ்வர்தே²ஷ்வநாத³ர: ॥ 6.48॥
இதி ப்³ருவாண: பார்தே²ந ஸ்தி²தப்ரஜ்ஞஸ்ய லக்ஷணம் ।
ப்ரு’ஷ்ட:ஸமாதி⁴ஸக்தஸ்ய ப⁴க³வாநித்யபா⁴ஷத ॥ 6.49॥

ஈஶ்வராத³பரோ நாஹமிதி ஸ்வாநந்த³நிர்ப⁴ர: ।
நிரஸ்தாகி²லஸங்கல்ப:ஸ்தி²தப்ரஜ்ஞோऽபி⁴தீ⁴யதே ॥ 6.50॥
ஆஸ்தே கூர்ம இவாங்கா³நி காமாந்ஸம்வ்ரு’த்யய: ஶ்ரயம் ।
விஷயாத்⁴யாநவிரஹாத்ஸ்தி²ததீ⁴ர்ந ஸ நஶ்யதி ॥ 6.51॥
கஷ்டைஸ்தபோபி⁴ர்விஷயா: ஶுஷ்யந்த்யேவ ரஸம் விநா ।
அநாத³ரவிரக்தாநாம் ஸதா³ப்யத்⁴யாத்மத³ர்ஶிநாம் ॥ 6.52॥
நித்³ரார்லுபூ⁴தகாலேஷு ப்ரபு³த்³தி⁴ஸ்திமிரேஷு ய: ।
ஸ மஹாப்³தி⁴ரிவாக்ஷோப்⁴ய:ஸ்தி²திம் ப்³ராஹ்மீம் ப்ரபத்³யதே ॥ 6.53॥
இதி ஶ்ரீகீ³தாஸு த்³விதீயோऽத்⁴யாய: ॥ 2॥

ஶ்ருத்வைதத³ர்ஜுந: க்ரு’ஷ்ணமுவாசாகுலிதாஶய: ।
கத²மேவம் வத³ந்கோ⁴ரே ஸமரேऽஸ்மிந்யுநக்ஷி மாம் ॥ 6.54॥
கர்மண: ஶ்ரேயஸீ பு³த்³தி⁴ரித்யுக்த்வாபி ஸ்வயம் விபோ⁴ ।
கர்ம து³ர்மதியோக்³யம் மாம் ப்ரஶம்ஸஸி விமோஹயந் ॥ 6.55॥
ஶ்ரேயோ வதே³த்யுக்தவதி ஶ்வேதாஶ்வே கேஶவோऽப்³ரவீத் ।
நிஷ்டா² ப்ரஜ்ஞாநகர்மப்⁴யாம் மயோக்தா ஸாங்க்²யயோக³யோ: ॥ 6.56॥
அநாரம்பா⁴ந்ந ச த்யாகா³த்கர்மணோ முச்யதே ஜந: ।
ஶ்ரோத்ராத³யோ ப³லாத³ஸ்ய தா⁴வந்த்யேவ ஸ்வகர்மஸு ॥ 6.57॥
ஸ்மரந்தி மநஸா ஸர்வம் ருத்³த⁴கர்மேந்த்³ரியா அபி ।
மித்²யாசாராநத்வஸக்தா:(?)கர்மிணோ நியதாந்தரா: ॥ 6.58॥
ஶ்ரேயோ ஹ்யகர்மண: கர்ம ந யஜ்ஞ: கர்மணா விநா ।
யஜ்ஞஶேஷாஶிந: புண்யத்³ருமா: கேவலபோ⁴கி³ந: ॥ 6.59॥
கர்மஸ்தி²தோऽபி நி:ஸம்ஜ்ஞோ(ஸங்கோ³) யதா³ ப்ராப்நோதி மாநவ: ।
ஆத்மாராமத³ஶாஸ்துஷ்ட²ஸ்ததா³ கார்யாந்நிவர்ததே ॥ 6.60॥
கர்மணைவ க³தா:ஸித்³தி⁴ம் ஜநகப்ரமுகா:² புரா ।
தந்மா கார்யாந்நிவர்தஸ்வ லோகஸ்த்வாமநுவர்ததாம் ॥ 6.61॥
மமாபி க்ரு’தக்ரு’த்யஸ்ய கர்மேத³ம் ஸ்தி²திரக்ஷிண: ।

விநஸ்யத்யந்யதா² லோகோ மத்ப்ரமாணவிஶ‍்ரு’ங்க²ல: ॥ 6.62॥
பாத்ரம் ஸர்வஜ்ஞயோக்³யேஷு நாத³ரேஷு ப்ரு’த²க்³ஜந: ।
தஸ்மாந்நோத்ஸாஹயேதே³தாந்பங்கூ³ந்வேக³க³தாநிவ ॥ 6.63॥
யுத்⁴யஸ்வ ஸர்வகர்மாணி மயி ஸந்ந்யஸ்ய நிர்வ்ரு’த: ।
தரந்தி ஹி தமோ கோ⁴ரம் நித்யம் மந்மதவர்திந: ॥ 6.64॥
ப்ரக்ரு’தேருசிதம் ஸர்வம் ஸ்வத⁴ர்மநிரத:குரு ।
ராக³த்³வேஷௌ பரித்யஜ்ய ப்ரியாப்ரியஸமுத்³ப⁴வௌ ॥ 6.65॥
ஶ்ருத்வைதத³ர்ஜுநோऽவாதீ³த்ப்ரேரித: கேந பாதகம் ।
சரத்யநீஶ்வர: ப்ராணீ ப³லாதி³வ வஶீக்ரு’த: ॥ 6.66॥
இதி ப்ரு’ஷ்டோ ஹ்ரு’ஷீகேஶோ ஜகா³த³ ஜக³தாம் பதி: ।
ரஜோகு³ணஸமுத்தே²ந ஹர்ஷஶோகாதி³தா³யிநா ॥ 6.67॥
லோகஸம்ஹாரஶீலேந காமேந க்ரோத⁴ப³ந்து⁴நா ।
அஹங்காரேண ப³லிநா கோ⁴ரேணாநேந வைரிணா ॥ 6.68॥
ஶேவாலேநைவ ஸலிலம் ரஜஸேவாமலம் நப: ⁴ ।
ஆவ்ரு’தோ மலிநோநாத்மா மேகே⁴நைவோதி³தோ ரவி: ॥ 6.69॥
மநோபு³த்³தி⁴ஸமாயுக்தம் ஸ்தா²நமிந்த்³ரியபஞ்ஜரம் ।
யஸ்ய தம் து:³ஸஹம் ஶத்ரும் காமரூப விநாஶய ॥ 6.70॥
இதி ஶ்ரீமத்³ப⁴க³வத்³கீ³தாஸு த்ரு’தீயோऽத்⁴யாய: ॥ 3॥

ஸூர்யேணாப்த: புரா மத்தோ யோகோ³ऽயம் மநுநா தத: ।
ய ஏவ காலேநோத்ஸந்நஸ்துப்⁴யமத்³ய மயோதி³த: ॥ 6.71॥
அநேகஜந்மஸாக்ஷீ த்வம் ப⁴க்த:ஸஹசரோऽபி மே ।
ந தத்ஸ்ம்ரு’திபத²ம் யாதம் கிந்து தே ப்ராக்தநம் வபு: ॥ 6.72॥
அஹம் து நித்யத⁴ரமஸ்ய ஸ்தி²தயே கு³ப்தயே ஸதாம் ।
யுகே³ யுகே³ ப⁴வாம்யேஷ விநாஶாய த்³ரு’ராத்மநாம் ॥ 6.73॥
அக்ரு’தம் த⁴ர்மகர்தாரம் கர்மைதந்நாவ்ரு’ணோதி மாம் ।
த்வமப்யஸக்தோ நிஷ்காம:குரு கர்ம குலோசிதம் ॥ 6.74॥

து³ர்ஜ்ஞேய: ப்ரவிபா⁴க³ஸ்து கர்மாகர்மவிகர்மணாம் ।
ஸ்வோசிதம் ப²லஹீநம் ச விருத்³த⁴ம் சேதி பே⁴த³த: ॥ 6.75॥
கர்மண: ப²லஸந்ந்யாஸாத்³யோऽநுபஶ்யத்யகர்மதாம் ।
ஜாநாத்யகர்மண: பாபாத்கர்ம யஶ்ச ஸ பு³த்³தி⁴மாந் ॥ 6.76॥
ஜ்ஞாநாக்³நிநா த³க்³த⁴கர்மா நித்யாநந்தோ³ நிராஶ்ரய: ।
நிராஶீர்நிரஹங்காரோ யஜ்வா ப்³ரஹ்மணி லீயதே ॥ 6.77॥
ப்³ரஹ்மார்பணேந ப்³ரஹ்மக்³நௌ ஹுத்வா ப்³ரஹ்மமயம் ஹவி: ।
ப்ராணயஜ்ஞரதோ யாதி ப்³ரஹ்ம ப்³ரஹ்மஸமாதி⁴நா ॥ 6.78॥
ஸம்யமாக்³நாவிந்த்³ரியாணி விஷயாநிந்த்³ரியாநலே ।
தத்கர்மாண்யாத்மயோகா³க்³நௌ ஹுத்வா யாந்தி பராம் க³திம் ॥ 6.79॥
யேऽபி த்³ரவ்யதபோயோக³ஸ்வாத்⁴யாயஜ்ஞாநயாஜிந: ।
ப்ராணாபாநாதி³ஹ விஷோ த்⁴ரு’த்வா நாடீ³ஷு தா⁴ரணம் ॥ 6.80॥
ஸமர்பயந்தி நிகி²லம் ஜ்ஞாநம் விக³தகல்மஷா: ।
தே ப்ரயாந்தி பரம் தா⁴ம யஜ்ஞஶிஷ்டாம்ரு’தாஶிந: ॥ 6.81॥
தத்³விதா: ⁴ ப்ரணிபாதேந ஸேவிதா ஜ்ஞாநிநஸ்த்வயா ।
அயத்நாத்த்வாம் விதா⁴ஸ்யந்தி ஸ்வாத்மந்யகி²லத³ர்ஶிநம் ॥ 6.82॥
ஜ்ஞாநாக்³நிநா த³க்³த⁴பாப: பவித்ரேண ப⁴விஷ்யஸி ।
காலேந ஶ்ரத்³த³தா⁴நாநாம் ஸ்வயம் ஜ்ஞாநம் ப்ரஸீத³தி ॥ 6.83॥
நஶ்யந்தி ஸம்ஶயஜுஷோ மூடா⁴ ந த்வஸ்தஸம்ஶயா: ।
ஜ்ஞாநிந:ஸம்ஶயம் த்வஸ்மாத்ஸ்தி²த்வோத்திஷ்ட² விபூ⁴தயே ॥ 6.84॥
இதி ஶ்ரீமத்³ப⁴க³வத்³கீ³தாஸு சதுர்தோ²ऽத்⁴யாய: ॥ 4॥

5

நிஶம்ய தத்புந: பார்த:² பப்ரச்ச² மது⁴ஸூத³நம் ।
ஸந்ந்யாஸகர்மயோகா³ப்⁴யாம் ஶ்ரேயோ ப்³ரூஹி ஜநார்த³ந ॥ 6.85॥
இதி ப்ரு’ஷ்டோऽவத³ச்சௌ²ரிருபா⁴வேதௌ விமுக்தயே ।
கர்மயோக³ஸ்து ஸந்ந்யாஸாத்³விஶிஷ்ட இதி மே மதி: ॥ 6.86॥
ஶ‍்ரு’ண்வந்தோऽபி வத³ந்தோऽபி ஸ்ப்ரு’ஶந்தோऽபி ஸ்வகர்மணி ।

ஸக்தா அபி ந ஸஜ்ஜந்தி பங்கே ரவிகரா இவ ॥ 6.87॥
ததே³வ விஹிதம் கிஞ்சித்பும்ஸாம் ஸுக்ரு’தது³ஷ்க்ரு’தம் ।
அஜ்ஞாநபிஹிதே ஜ்ஞாநே கிம் த்வேஷா கர்மவாஸநா ॥ 6.88॥
ஜ்ஞாநேநோத்ஸாரிதா ஜ்ஞாநா: பராம் நிஷ்டா²முபாக³தா: ।
ப்³ராஹ்மணே வா ஶ்வபாகே வா விபு³தா: ⁴ ஸமத்³ரு’ஷ்டய: ॥ 6.89॥
பா³ஹ்யே ஸுகே² விரக்தாநாம் து:³க²ஜந்மநி நஶ்வரே ।
அந்த:ஸுகா²ராமதயா பரம் ஜ்யோதி: ப்ரஸீத³தி ॥ 6.90॥
ப³ஹி:ஸ்பர்ஶாந்ஸமுத்ஸ்ரு’ஜ்ய ப்⁴ரூமத்⁴யநிஹிதேக்ஷண: ।
நாஸாந்தரே ஸமௌ த்⁴ரு’த்வா ப்ராணாபாநௌ விமுக்தயே ॥ 6.91॥
காமராக³மத³த்³வேஷப⁴யக்ரோத⁴விவர்ஜித: ।
அஹந்தா ஜ்ஞாநதமஸாம் ஶாந்திம் விந்த³த்யமத்ஸர: ॥ 6.92॥
இதி ஶ்ரீமத்³ப⁴க³வத்³கீ³தாஸு பஞ்சமோऽத்⁴யாய: ॥ 5॥

6

க்ரியாவாநப²லாகாங்க்ஷீ நிஜம் கர்ம கரோதி ய: ।
ஆருருக்ஷுத³ஶாதீதோ யோகா³ரூடோ⁴ விமத்ஸர: ॥ 6.93॥
கூடஸ்தோ² ஜ்ஞாநத்ரு’ப்தஶ்ச பஶ்யத்யாத்மாநமாத்மநா ।
ஸமாஸந:ஸமாகாரோ நிஸ்தரங்க³இவோத³தி: ⁴ ॥ 6.94॥
க்⁴ராணாக்³ரத³ர்ஶீ ஶாந்தாத்மா மாமுபைதி ஸமாதி⁴நா ।
யுக்தாஹாராதி³சேஷ்டஸ்ய நித்யம் நிஷ்கம்பசேதஸ: ॥ 6.95॥
ஆத்மலாபோ⁴ ப⁴வத்யேவ த்யக்தகாமஸ்ய யோகி³ந: ।
மந:ஸம்யம்ய பஶ்யந்தி ஸ்ரவத்யேதத்³யதோ யத: ॥ 6.96॥
ஆத்மாநம் மாம் ச ஸர்வத்ர மமாத்மநி ததா²கி²லம் ।
மநஸஶ்சஞ்சலஸ்யாஸ்ய வைராக்³யேணைவ ஸம்யம: ॥ 6.97॥
ததா²ப்⁴யாஸேந ப³லிநா வாதஸ்யேவ ப்ரமாதி²ந: ।
ஏததா³கர்ண்ய கௌந்தேய: புந: பப்ரச்ச² கேஶவம் ॥ 6.98॥
லோலத்வாந்மநஸோ தே³வ யோகா³த்³ப்⁴ரஷ்டஸ்ய கா க³தி: ।
அர்ஜுநேநேதி ப⁴க³வாந்புந: ப்ரு’ஷ்டோऽப்⁴யபா⁴ஷத ॥ 6.99॥

யோக³ப்⁴ரஷ்டோऽபி புருஷ: ஶுப⁴க்ரு’த்து ப⁴விஷ்யதி ।
சிரம் பு⁴க்த்வா ஸுக²ம் தி³வ்யம் ஸ கல்யாணபுர:ஸர: ॥ 6.100॥
போ⁴கி³நாம் யோகி³நாம் வாபி ஸம்பூ⁴தோ மஹதாம் குலே ।
பூர்வாப்⁴யஸ்தம் புநர்தீ⁴மாஞ்ஜந்மபி: ⁴ ப்ரதிபத்³யதே ।
தபோ ஜ்ஞாநாதி⁴கம் யோக³ம் தஸ்மாத்³யோகீ³ ப⁴வார்ஜுந ॥ 6.101॥
இதி ஶ்ரீமத்³ப⁴க³வத்³கீ³தாஸு ஷஷ்டோ²ऽத்⁴யாய: ॥ 6॥

மயி ந்யஸ்தமநா நித்யம் ப⁴க்த்யா மாம் வேத்தி மாநவ ।
அஷ்டமூர்திரஹம் ஸர்வம் ஜீவபூ⁴தஶ்சராசரே ॥ 6.102॥
உத்பத்திஸ்தி²திஸம்ஹாரகாரணம் மாம் விது³ர்பு³தா:⁴ ।
ஸர்வே மத்ப்ராணிதா பா⁴வா மயி ஸர்வம் ப்ரதிஷ்டி²தம் ॥ 6.103॥
தே³வீம் மாயாம் த³தா⁴நம் மாம் ந ஜாநாதி விமோஹித: ।
யே து ஜாநந்தி மாம் மாயாம் ப⁴வந்தி க்ரு’திந:ஸதா³ ॥ 6.104॥
அர்தீ²ஜிஜ்ஞாஸுரார்தோ வா ஜ்ஞாநீ வா மாம் ப்ரபத்³யதே ।
ப்ரிய: ப்ரியஸ்ய ஸததம் ஜ்ஞாநிநஸ்த்வஸ்மி கோ³சரே ॥ 6.105॥
அநந்யதே³வதாப⁴க்தா: ஶ்ரத்³தா⁴வந்தோ விஸம்ஶயா: ।
வாஸுதே³வ:ஸர்வமிதி யஜந்தே மாம் முமுக்ஷவ: ॥ 6.106॥
தே ப்³ரஹ்மாத்⁴யாத்மகர்மாக்²யம் ஸாதி⁴பூ⁴தம் வித³ந்தி மாம் ।
ஸாதி⁴தை³வாதி⁴யஜ்ஞம் ச தே³ஹவ்யுபரமேஷ்வபி ॥ 6.107॥
இதி ஶ்ரீமத்³ப⁴க³வத்³கீ³தாஸு ஸப்தமோऽத்⁴யாய: ॥ 7॥

8

அச்யுதேநேத்யபி⁴ஹிதே ஶக்ரஸூநுரபா⁴ஷத ।
கிமேதத்³ப்³ரஹ்ம ப⁴க³வந்நதி⁴யஜ்ஞ: கிமுச்யதே ॥ 6.108॥
இதி ப்ரு’ஷ்டோ ஹ்ரு’ஷீகேஶோ ப³பா⁴ஷே ஶ்வேதவாஹநம் ।
அநஶ்வரம் பரப்³ரஹ்ம பா⁴வோऽத்⁴யாத்மா ததா²த்மந: ॥ 6.109॥
நி:ஸங்கோ³ ப⁴வக்ரு’த்கர்ம நஶ்வரேஷ்வதி⁴பூ⁴ததா ।

அதி⁴தை³வோऽஹமேவாத்ர ஹ்யதி⁴யஜ்ஞோऽப்யஹம் விபு: ⁴ ॥ 6.110॥
அந்தகாலே ஸ்மரந்தோ மாம் ப்ரவிஶந்த்யேவ பா⁴விதா: ।
பர்யந்தே பா⁴வதுல்யா ஹி ந்ரு’ணாம் ஜந்மாந்தரஸ்தி²தி: ॥ 6.111॥
கவிம் புராணம் ஶாஸ்தாரமணீயாம்ஸமணோரபி ।
பரஸ்தாத்தமஸோ நித்யம் யே ஸ்மரந்தி ரவிப்ரப⁴ம் ॥ 6.112॥
ப்⁴ரூமத்⁴யே விஹிதப்ராணா ப்³ரஹ்மரந்த்⁴ரவிபே⁴தி³ந: ।
ஓமித்யேகாக்ஷரம் ப்³ரஹ்ம ஜபந்தோ யாந்தி தே பரம் ॥ 6.113॥
ப்³ரஹ்மாதி³பி⁴ர்பூ⁴தஸர்க³ஶ்சக்ரவத்பரிவர்ததே ।
பரம் மாம் ப்ரதிபந்நாஸ்தே ந ப⁴வந்தி ப⁴வே புந: ॥ 6.114॥
வைரஞ்சேऽஸ்மிந்நஹோராத்ரே ப⁴வந்தி ந ப⁴வந்தி ச ।
பூ⁴தாந்யேகஸ்து ப⁴க³வாநவ்யக்தோ ந விநஶ்யதி ।
தேஜோமயமஹ: ஶுக்லோ மோக்ஷாயைவோத்தராயணம் ॥ 6.115॥
இதி ஶ்ரீமத்³ப⁴க³வத்³கீ³தாஸ்வஷ்டமோऽத்⁴யாய: ॥ 8॥

9

ராஜகு³ஹ்யமித³ம் சாந்யத்பவித்ரம் ஶ‍்ரு’ணு ப²ல்கு³ண ।
அஶ்ரத்³த³தா⁴நோ நாப்நோதி மாம் ஸம்ஸாரவஶீக்ரு’த: ॥ 6.116॥
ஸர்வகர்தரி பூ⁴தாநி மயி ஸந்தி ந தேஷ்வஹம் ।
லோகா:ஸ்தி²தா ந ஸ்தி²தாஶ்ச மயி வ்யோம்நீவ வாயவ: ॥ 6.117॥
அதி⁴ஷ்டி²தைஷா ப்ரக்ரு’திர்மயா ஸூதே சராசரம் ।
அஸக்தம் மாம் ந ஜாநந்தி மலிநாமோக⁴த³ர்ஶிந: ॥ 6.118॥
ஸர்வம் ஸர்வக³தம் யஜ்ஞம் வேத்³யம் பீ³ஜம் ப⁴வாப⁴வம் ।
வித³ந்தி மாம் ஸுகுதிந:ஸர்வகாரணகாரணம் ॥ 6.119॥
த்ரயீத⁴ர்மஜுஷ:ஸ்வர்க³போ⁴க³லாப⁴க்ஷயாகுலா: ।
ந ப்ராப்நுவந்தி மாம் ஶுஷ்கக்ரியாபாஶவஶீக்ரு’தா: ॥ 6.120॥
மதே³கஶரணா நித்யம் க்ரு’திநோऽநந்யயாஜிந: ।
அப்யந்யயோநிஸம்பூ⁴தா:ஸ்வயமாயாந்தி யத்பத³ம் ॥ 6.121॥
இதி ஶ்ரீமத்³ப⁴க³வத்³கீ³தாஸு நவமோऽத்⁴யாய: ॥ 9॥

பூ⁴யோऽபி மே ஶ‍்ரு’ணுஸகே² ப்ரீத்யா யத்ப்ரதிபோ³த்⁴யஸே ।
ந தத்த்வேநாமரக³ணாமுநயோ வா வித³ந்தி மாம் ॥ 6.122॥
சராசரேऽஸ்மிந்ப்ரவரம் யத்³யத்பஶ்யஸி பூ⁴திமத் ।
தத³ஹம் ஸர்வபூ⁴தாத்மா ந ஹி கிஞ்சிந்மயா விநா ॥ 6.123॥
அஹம் விஷ்ணுரஹம் ஸூர்யஶ்சந்த்³ரோऽஹம் மக⁴வாநஹம் ।
ஶங்கரோऽஹம் த⁴நேஶஶ்ச வஹ்நி:ஸுரகு³ருஸ்ததா² ।
அக்ஷரோऽஹமஹம் காலோ ஜயோऽஹம் பூ⁴திரப்யஹம் ॥ 6.124॥
இதி ஶ்ரீமத்³ப⁴க³வத்³கீ³தாஸு த³ஶமோऽத்⁴யாய: ॥ 10॥

11

ஶ்ருத்வைதத³வத³த்பார்தோ² ஜாநே த்வாம் ஸர்வமச்யுத ।
கிந்து விஶ்வமயம் ரூபம் த்³ரஷ்டுமிச்ச²மி தே விபோ⁴ ॥ 6.125॥
இத்யுக்த: பாண்டு³புத்ரேண ப⁴க³வாந்கைடபா⁴ந்தக: ।
விஶ்வாவிஷ்காரகலயா விஶ்வரூபமத³ர்ஶயத் । 6.126॥
தஸ்யாநந்தஶிரோநேத்ரஸஹஸ்ரபு⁴ஜஶாலிந: ।
தே³ஹே ஜக³ந்நிவாஸஸ்ய லீநம் விஶ்வமத்³ரு’ஶ்யத ॥ 6.127॥
அதிஸூர்யாக்³நிமஹஸா தேஜஸா பூரிதாம்ப³ரம் ।
த்³ரு’ஷ்ட்வா புலகித: பார்த²ஸ்தமுவாச க்ரு’தாஞ்ஜலி: ॥ 6.128॥
பஶ்யாம்யுத³க்³ரகீ³ர்வாணக்³ராமவ்யாப்தோருவிக்³ரஹம் ।
த்வாம் யேந பூரிதம் ஸர்வமநவச்சி²ந்நவர்ஷ்மணா ॥ 6.129॥
ப்³ரஹ்மருத்³ரமருத்³வஹ்நிமுநீந்த்³ரபு⁴ஜகா³குலம் ।
த்³ரஷ்டும் ததே³வ பர்யந்தரஹிதம் நோத்ஸஹே வபு: ॥ 6.130॥
பீ⁴ஷ்மத்³ரோணமுகா²ந்வீராந்ப்ரவிஷ்டாந்வத³நாநி தே ।
த³ம்ஷ்ட்ரோத்கடாநி பஶ்யாமி காலஸ்யேவ யுக³க்ஷயே ॥ 6.131॥
கோ ப⁴வாந்ஸர்வஸம்ஹாராரௌத்³ரேண வபுஷாஸூத³ந: ।
அகாண்டே³ த³க்³து⁴மகி²லாந்ஸ்வயம் லோகாந்ஸமுத்³யத: ॥ 6.132॥

இத்யுக்தவதி கௌந்தேயே ஜகா³த³ மது⁴ஸூத³ந: ।
அஹம் ஜக³த்க்ஷயோத்க்ஷோபதீ³க்ஷித:க்ஷிதிபாந்தக: ॥ 6.133॥
குருஸேநாக்³ரகா³ந்வீராந்பூர்வம் விநிஹதாந்மயா ।
ஹத்வா யஶ:ஶ்ரியா ஜ்ரு’ஷ்டமவாப்நுஹி குலோசிதம் ॥ 6.134॥
தச்ச்²ருத்வா காலியாராதேர்வச: பார்த:² க்ரு’தாஞ்ஜலி: ।
உவாச கம்பிதமநா: ப்ரணதோ க³த்³க³த³ஸ்வந: ॥ 6.135॥
கீர்த்யா ஜக³ந்தி ஹ்ரு’ஷ்யந்தி ஸ்துதயா ஸித்³த⁴சாரணை: ।
தீ³ப்த்யா த்³ரவந்தி ரக்ஷாம்ஸி ஸ்தா²நே தவ ஜநார்த³ந ॥ 6.136॥
நௌமி த்வாம் ஜக³தா³வாஸம் விஶ்வரூபமதோ⁴க்ஷஜம் ।
அநந்தம் ஶாஶ்வதம் தா⁴ம ஸர்வாத்மாநம் புந: புந: ॥ 6.137॥
க்ஷம்யதாம் தத்ஸுஹ்ரு’தி³தி ஸ்வயம் யத்ப்ரணதப்ரிய: ।
உக்தோऽஸி க்ரு’ஷ்ண கோ³விந்த³ யாத³வேதி புரா மயா ॥ 6.138॥
உக்³ரம் ததே³வம் ப⁴க³வந்த்³ரு’ஷ்ட்வா ரூபமஹம் மஹத் ।
சக்ராரூட⁴மிவாஶேஷம் பஶ்யாமி நிகி²லம் ஜக³த் । 6.139॥
ப்ரஸீத³ த³ர்ஶய விபோ⁴ வபு: ஸௌம்யம் ததே³வ மே ।
ஶாந்திம் மே யாதி ஸஹஸா நாந்யதா வ்யதி²தம் மந: ॥ 6.140॥
இதி ப்ரஸாதி³த: க்ரு’ஷ்ண: ப்ரணதேந கிரீடிநா ।
அத³ர்ஶயந்நிஜம் ரூபம் ததே³வாத² சதுர்பு⁴ஜம் ॥ 6.141॥
தே³வா அபி ந பஶ்யந்தி மமேத³ம் ஸர்வக³ம் வபு: ।
இத்யுக்த்வாஶ்வாஸயாமாஸ கௌந்தேயம் கமலாத⁴வ: ॥ 6.142॥
இதி ஶ்ரீமத்³ப⁴க³வத்³கீ³தாஸ்வேகாத³ஶோऽத்⁴யாய: ॥ 11॥

12

அதா²ர்ஜுநோऽவத³த்க்ரு’ஷ்ணம் யே ப⁴க்தாஸ்த்வாமுபாஸதே ।
அவ்யக்தமக்ஷரம் யே ச தேஷாம் கேऽதி⁴கயோகி³ந: ॥ 6.143॥
பார்தே²நேதி ஹரி: ப்ரு’ஷ்டோ விஹிதாநுக்³ரஹோऽவத³த் ।
மத்³ப⁴க்தா: ஶ்ரத்³த⁴யோபேதா:ஸர்வதா² யோகி³நோऽதி⁴கா: ॥ 6.144॥
க்லேஶேநைவ து மத்ப்ராப்திரவ்யக்தாக்ஷரஸேவநாத் ।

ஸூக்ஷ்மஸ்தூ²லக³திர்து:³க²ம் தத்த்வஜ்ஞைரப்யவாப்யதே ॥ 6.145॥
மத்³ப⁴க்தாஸ்த்வசிராதே³வ ப்ராப்நுவந்தி பரம் பத³ம் ।
அதஸ்த்வம் மந்மநா நித்யமநந்யநிரதோ ப⁴வ ॥ 6.146॥
வஶே யதி³ ந தே சித்தமப்⁴யாஸேந க்³ரு’ஹாண தத் ।
தத்ராப்யஶக்தோ மத்கர்மா ஸததம் ஶ்ரேயஸே ப⁴வ ॥ 6.147॥
அத²வா ப²லஸந்ந்யாஸம் கர்மணாம் குரு மத்பர: ।
ஜ்ஞாநம் ஹி பரமாப்⁴யாஸாஜ்ஜ்ஞாநாத்³‍த்⁴யாநமிஹோத்தமம் ॥ 6.148॥
த்⁴யாநாச்ச ப²லஸந்ந்யாஸஸ்தத: ஶாந்திர்விஶிஷ்யதே ।
அத்³வேஷ்டா கருணாஸிந்து: ⁴ ஸுக²து:³க²ஸம: ஶமீ ॥ 6.149॥
உதா³ஸீந: ஶுசிர்த³க்ஷ:க்ஷமீ ப⁴க்த: ப்ரியோ மம ।
இதி ஶ்ரீமத்³ப⁴க³வத்³கீ³தாஸு த்³வாத³ஶோऽத்⁴யாய: ॥ 12॥

ஶரீரம் க்ஷேத்ரமித்யாஹு: க்ஷேத்ரஜ்ஞம் மாம் விது³ர்பு³தா:⁴ ।
க்ஷேத்ரம் தத்ஸவிகாரம் து மாயா பூ⁴தாதி³ ச ஸ்தி²தம் ॥ 6.150॥
ஶாந்தாநாம் த்³ரு’ஷ்டதோ³ஷாணாம் ஜ்ஞாநிநாம் ந விமோஹநம் ।
மாநத³ம்ப⁴மத³க்ரோத⁴த்யாகோ³கு³ருநிஷேவணம் ॥ 6.151॥
அஸக்திர்நஶ்வரே நித்யம் ஜ்ஞாநமஜ்ஞாநமந்யதா² ।
ஜ்ஞேயம் து மந்மயம் ப்³ரஹ்ம ஶுத்³த⁴ம் ஸத³ஸதோ: பரம் ॥ 6.152॥
ஸர்வத: பாணிவத³நம் ஸர்வாகாரமநாமயம் ।
ப்ரக்ரு’தி: புருஷஶ்சேதி க்ஷேத்ரக்ஷேத்ரஜ்ஞஸங்க³ம: ॥ 6.153॥
ப்ரக்ரு’தி: கரணே ஹேதுர்போ⁴க்தா து புருஷ:ஸ்ம்ரு’த: ।
ஏகஸ்தா²நம் ப்ரு’த²க்³பா⁴வம் பூ⁴தாநாம் யோऽநுபஶ்யதி ॥ 6.154॥
தத்ஸங்க³மாச்ச விஸ்தாரம் ஸ யாதி ப்³ரஹ்ம ஶாஶ்வதம் ।
பரமாத்மா கு³ணாதீதோ நித்யத்வாத³யமவ்யய: ।
பௌ⁴திகேऽபி ஸ்தி²த: காயே ஸர்வவ்யாபீ ந லிப்யதே ॥ 6.155॥
இதி ஶ்ரீமத்³ப⁴க³வத்³கீ³தாஸு த்ரயோத³ஶோऽத்⁴யாய: ॥ 13॥

ஸர்வஜ்ஞாநமித³ம் பூ⁴ய: ஶ்ரூயதாம் ஸுரஸேவிதம் ।
யத்³யோகோ³ ப்³ரஹ்மக³ர்பே⁴ऽஸ்மிந்ஸம்ப⁴வந்மூர்திஸம்ப⁴வ: ॥ 6.156॥
ஸத்த்வாத³யஸ்தது³த்³பூ⁴தா விபா⁴ந்த்யேதே கு³ணாஸ்த்ரய: ।
வைசித்ர்யாத³நிஶம் யேஷாம் ஸம்ஸரந்தி ஶரீரிண: ॥ 6.157॥
ஸத்த்வம் ப்ரகாஶகம் ஜ்ஞேயம் யது³த்தை:²ஸ்தம்ப⁴கம் ரஜ: ।
தமோ ஹ்யாவரணம் மோஹப்ரமாதா³த்³யஸ்ய ஸம்ப⁴வ: ॥ 6.158॥
ஸததம் ஸங்கரேணைஷாம் ந்யூநாதி⁴க்யவிபே⁴த³த: ।
கு³ணதோ³ஷாஶ்ச த்³ரு’ஶ்யந்தே தே தே கில ஶரீரிணாம் ॥ 6.159॥
மத்³ப⁴க்தா: ஶாந்தமநஸோ ஜீவந்முக்தித³ஶாம் ஶ்ரிதா: ।
கு³ணைரேதை: பரித்யக்தா ப⁴ஜந்தே ஸுக²மக்ஷயம் ॥ 6.160॥
இதி ஶ்ரீமத்³ப⁴க³வத்³கீ³தாஸு சதுர்த³ஶோऽத்⁴யாய: ॥ 14॥

ஊர்த்⁴வமூலம் ப⁴வாஶ்வத்த²மாப்³ரஹ்மஸத³நோதி³தம் ।
லோகாந்தராநேகஶாக²ம் விசித்ரவிஷயாங்குரம் ॥ 6.161॥
கு³ணகர்மப்ரபு³த்³தா⁴நாம் ஶுபா⁴ஶுப⁴ப²லோத³யம் ।
ஸ்வபா⁴வபூ⁴மாவவ்ரு’தம் ஜாநீதே ய:ஸ வேத³வித் । 6.162॥
தமஸங்க³குடா²ரேண ச்சி²த்த்வா யாந்தி பத³ம் மம ।
நிரஸ்தமோஹம் வைமல்யாத³திஸூர்யேந்து³பாவகம் ॥ 6.163॥
யத³ம்ஶோ ஜீவலோகேऽஸ்மிஞ்ஜீவஶ்சரதி ஸர்வக:³ ।
வாயுர்க³ந்த⁴மிவாதா³ய யோ யாதீந்த்³ரியவாஸநா: ॥ 6.164॥
தத்³வித⁴ம் கு³ணயுக்தாநாம் ஸர்வாவஸ்தா²ஸு நிர்கு³ணம் ।
பஶ்யந்தி ஜ்ஞாநிந:ஸர்வஜக³தாம் ஜீவநம் பரம் ॥ 6.165॥
பூ⁴தஸர்கா³மிவாக³த்ய அக்ஷரோऽஹம் ஸநாதந: ।
மந்மயா த்⁴ரு’திமந்தோ மாம் ப⁴ஜந்தே புருஷோத்தமம் ॥ 6.166॥
இதி ஶ்ரீமத்³ப⁴க³வத்³கீ³தாஸு பஞ்சத³ஶோऽத்⁴யாய: ॥ 15॥

அபீ: ⁴ ஸத்த்வம் ஶுசிர்ஜ்ஞாநம் த³மோ தா³நம் தப: க்ரது: ।
அஹிம்ஸாயா கு³ணாஶ்சாந்யே ஜாயந்தே தி³வ்யஸம்பதா³ம் ॥ 6.167॥
த³ம்ப⁴மாநமத³க்ரோத⁴பாருஷ்யாஜ்ஞாநசாபலை: ।
ஆஸுரீ ஸூச்யதே ஸம்பந்மோஹஸோகவிவர்தி⁴நீ ॥ 6.168॥
யுக்தோऽபி ஸததம் தி³வ்யஸம்பதா³ மா ஶுச:ஸகே² ।
ஆஸுரம் பா⁴வமாபந்நா ப⁴ஜந்தே யோநிமாஸுரீம் ॥ 6.169॥
ஸத்த்வாதி³பி⁴ர்கு³ணைர்ப³த்³தோ⁴ ஜ்ஞாயதே சேஷ்டிதைர்ஜந: ।
மநோபோ⁴ஜநமாசாரோ கு³ணதுல்யோ ஹி தே³ஹிநாம் ॥ 6.170॥
இதி ஶ்ரீமத்³ப⁴க³வத்³கீ³தாஸு ஷோட³ஶோऽத்⁴யாய: ॥ 16॥

ஆகர்ண்யைதத³தோ²வாச ப²ல்கு³ந: புநரச்யுதம் ।
ஸந்ந்யாஸத்யாக³யோஸ்தத்வம் ஜ்ஞாதுமிச்சா²ம்யஹம் விபோ⁴ ॥ 6.171॥
உக்தே பாண்டு³ஸுதேநேதி ப⁴க³வாநப்⁴யபா⁴ஷத ।
காம்யகர்மப²லத்யாக³ம் ஸந்ந்யாஸம் ஸம்ப்ரசக்ஷதே ॥ 6.172॥
ஸர்வகர்மப²லத்யாக³ஸ்த்யாக³இத்யபி⁴தீ⁴யதே ।
ம(ஸ)த்கர்ம ந பரித்யாஜ்யம் த்யாஜ்யம் து விதி⁴க³ர்ஹிதம் ॥ 6.173॥
நித்யகர்மபரித்யாகோ³ மோஹாத்தாமஸ உச்யதே ।
க்லேஶது:³க²ப⁴யாத்த்யாகோ³ ராஜஸோ நிஷ்ப²ல:ஸ்ம்ரு’த: ।
குர்வதாமப்யஸக்தாநாம் த்யாக:³ஸத்த்வோசிதோ மத: ॥ 6.174॥
இதி ஶ்ரீமத்³ப⁴க³வத்³கீ³தாஸு ஸப்தத³ஶோऽத்⁴யாய: ॥ 17॥

கர்ம கர்தா ச பு³த்³தி⁴ஶ்ச த்ரிவிதா⁴ கு³ணபே⁴த³த: ।
த்⁴ரு’தி:ஸுக²ம் ச த்ரைகு³ண்யாத்த்ரிவித⁴ம் தே³ஹிநாம் மதம் ॥ 6.175॥
யதோ²க்தஸேவீ நி:ஸங்க:³குரு கர்ம நிஜம் ஸகே² ।
மத்³ப⁴க்தோ மத்ஸ்துதிபர: பரம் பத³மவாப்ஸ்யஸி ॥ 6.176॥

ப⁴க³வத்³கீ³தா பா⁴ரதமஞ்ஜர்யாம் க்ஷேமேந்த்³ரவிரசிதா

இத³ம் ப⁴க்தாய தே ஜ்ஞாநமுபதி³ஷ்டம் மயா ஸ்வயம் ।
ய: ஶ்ரோஷ்யதி ஸ ஸம்ஸாரது:³கா²ந்யதிதரிஷ்யதி ॥ 6.177॥
கச்சிந்மோஹோ விநஷ்டஸ்தே கச்சிதே³தச்ச்²ருதம் த்வயா ।
கேஶவேநேதி கதி²தே ப³பா⁴ஷே ஶக்ரநந்த³ந: ॥ 6.178॥
ப⁴க³வந்வீதமோஹோऽஹம் கரிஷ்யே தவ ஶாஸநம் ।
உக்த்வேதி வீரோ கா³ண்டீ³வமாசகர்ஷ ரணோத்ஸுக: ॥ 6.179॥
இதி ஶ்ரீமத்³ப⁴க³வத்³கீ³தாஸ்வஷ்டாத³ஶோऽத்⁴யாய: ॥ 18॥
இதி பா⁴ரதமஞ்ஜர்யாம் க்ஷேமேந்த்³ரவிரசிதா ப⁴க³வத்³கீ³தா ஸமாப்தா ।

